Pääväjänku
Sedä luku kõnõl mullõ mu imä. Mul omm kats vanõmbat velle, keä omma nüüdses joba suurõ´ mehe´.

Ku nä viil väikse poiskõsõ olliva, oll´ sääne lugu, et ütel talvõl käve mi ubinaaian pall´o jänesit. Noorõmbalõ velele miildü näid väega kaia. Tä nakas kõnõlõma, et om üte jänesega sõbras saanu. Tollõ jänese nimi om Pääväjänku. Veli kõnõli, et Pääväjänku eläs kodo mõtsa veeren suurõ kivi man. Kõnõl viil egäsugutsist asust, midä tuu jänes tege. Mu imäle väega nuu jutu miildüsivä ja tä mängse toda mängu üten. Vanõmb veli es usu´, et Pääväjänku om olõman ja siunas õks noorõmbat velle.
Tul suvi ja üte suvõpäävä hummoku ütel noorõmp veli, et täämbä om Pääväjänku sünnipäiv ning tuuperäst tä lät mõtsa viirde suurõ kivi manu mängmä. Vanõmbal velel es anna süä rahu ja lõuna paiku hiilse mõtsa viirde kaema. Ku tä sääl puu takan passõ, trehväs suurõ kivi takast kõrraga üts jänes vällä juuskma. Veli oll´ nii är heitünü, et juusksõ kodu. Koton kõnõl imäle, et nüüd ei saa tä inäp arvu, kas tu Pääväjänku om õigõlõ kah olõman. Et tuu jänes oll´ õkva kuldsõt värvi karvaga. Pääle toda tä noorõmbat velle es siuna Pääväjänku peräst. 

Tuu jänes ajasi sääl mõtsan ummi asju ja talvõkarva oll´ suvõkarva vasta vahetanu.

Ku imä mullõ sedä luku kõnõl, sai ma õkva kõtutävve naarda. Noorõmp veli ja tavalinõ mõtsjänes teivä vanembalõ velele vingerpussi.

